
Indonesia
 Indonesia  er eit stort land, 1 919 317 km², og har, med sine 232 516 000 innbyggjarar,  verdas største muslimske befolkning. Desse menneske fordeler seg   på 750 ulike folkegrupper som snakkar heile 722 ulike språk. Administrasjonsspråket er indonesisk. 80% er muslikmar. 16% er kristne (34 000 000).  Indonesia har vore portugisisk, nederlandsk og engelsk koloni, og var under 2. verdskrigen okkupert av Japan. 
Dei evangeliske kyrkjene har i laupet av dei siste 50 åra vakse frå 1,3 million til 13 million menneske,  og på 60-talet var mange øyar gjesta av Gud med ei vekking som berre kan karakteriserast som heilt ekstraordinær. Denne vekkinga er skildra Kurt Koch så fengande i bok si ”Vekkelsen i Indonesia”, som kom ut i 1973 på Ansgar forlag. Den greip ein ung manns hjarta djupt.  I dag er veksten mellom dei evangeliske 2,8%. Nokre meiner han er så stor som 4%.  
Det har dei siste åra jamnleg brote ut heftige forfølgingar av kristne i Indonesia. I åra 1999 til 2004 vart mange tusen kristne drepne av islamistar i byen Poso på Sulawesi og på øya Ambon aust i landet.  Det var jihaddkrigarar utanfrå som sto for desse ugjerningane. Etter det har valden avteke, men trykket kan enno vera stort på Java og Sumatra.  Pga overbefolkning på desse øyane, er 8 millionar vorte tvangsflytta til andre stader, og dette har skapt spesielle problem, men også mulegheiter: Dei  som er flytta på er mottakelege for evangeliet. 
Det er mange okkulte innslag i indonesarane sin kvardag. Dette genererer ein djup konflikt mellom Jesus og djevelen når folk møter Guds rikes krefter. 

I Indonesia er det i dag ei sterk forsoningsrørsle mellom kristne og muslimar, og i mange områder får kristne verka høveleg fritt. 

Gode Far, du som elskar den store indonesiske befolkninga så høgt som du gjer, takk for alle som kvar dag kjem til tru i Indonesia, og for den store framgangen for di kyrkje i landet. Hjelp dine barn å vera eitt, og stå saman om å løfta opp namnet ditt og evangelisera nasjonen sin. Takk for forsoning mellom moderate muslimar og kristne. Må muslimane gjennom dette få sjå Jesus som den som FORSONAREN SOM forlikte verda med Gud. 

Takk også for den demokratiske utviklinga i landet. Me ber om framgang i denne prosessen, og om at folket skal få nyta alle dei godene som er nedfelte i Menneskerettsfråsegna. 

Gje evangeliet stor framgang i alle delstatar, og lat di kyrkje i Indonesia gjennomgåande vera sunn, vital og misjonerande, og vern henne mot vald og diskriminering. 
Så ber me om at du skal gje dine barn autoritet til å overvinna og fordriva alle demoniske makter som vekker motstand mot evangeliet i folk, og at dei skal få nåde til å avsløra alt djevelens verk i dette landet. Amen! 
Pastor og sekretær drepen i delstaten Borno i Nigeria


Pastor David Usman (45) og sekretæren hans Hamman Andrew vart nyleg skotne ned og drepne av menn frå den islamistiske terrorgruppa Boko Haram som slost for å innføra Sharialover over heile Nigeria.  Denne gruppa har vore svært aktive etter at den kristne kandidaten Goodluck Jonathan vann presidentvalet tidlegare i år. Pastor Usman tok opp med styresmaktene at dei måtte gjera meir for å få kontroll med denne terrorgruppa, og måtte bøta med livet. På bilete ser du han og kona då han vart ordinert til pastorteneste i 2009. Dei kristne i dette området er no veldig rette og torer nesten ikkje å gå ut av husa sine, og dei torer ikkje lenger møtast til gudsteneste. 
Herre Jesus Kristus! Gje familiane til David Usman og Hamman Andrew trøyst og styrke etter det store tapet dei har lide. Takk for alt det desse to mennene har fått bidra med gjennom liva sine, og me ber om at  alt det gode dei har sådd må  bera frukt i lang tid framover. 

Hjelp dei kristne i området å halda motet oppe og vera uredde trass i den faren dei lever i. Gje dei profetiske ord å gå på slik at dei gjer dei rette tinga til eikvar tid, og lat di kyrkje vera så kraftfull at ho sigrar over den vondskapen som trykkjer på i dette samfunnet. Amen! 
